
Suppliment tal-Gazzetta tal-Gvern ta’ Malta, Nru. 18,456, 17 ta’ Lulju, 2009
A.L. 206 tal-2009

ATT DWAR IL-LIĊENZI TAL-PULIZIJA
(KAP. 128)

Regolamenti tal-2009 li jemendaw ir-Regolamenti  dwar il-Liċenzi 
tal-Pulizija 

BIS-SAĦĦA tas-setgħat mogħtija lilu bl-artikolu 3 ta’ l-Att
dwar il-Liċenzi tal-Pulizija, il-Ministru tal-Ġustizzja u l-Intern
għamel dawn ir-regolamenti li ġejjin:-

Titolu u  bidu 
fis-seħħ.
N.G. 846 tal-
1949.

1. (1) It-titolu ta’ dawn ir-regolamenti hu r-Regolamenti
tal-2009 li jemendaw ir-Regolamenti dwar il-Liċenzi tal-Pulizija, u
għandhom jinqraw u jiftiehmu ħaġa waħda mar-Regolamenti tal-1949
dwar il-Liċenzi tal-Pulizija, hawnhekk iżjed ’il quddiem imsejħa "ir-
regolamenti prinċipali".

(2) Dawn ir-regolamenti għandhom jitqiesu li bdew iseħħu fl-
1 ta’ Jannar, 2009. 

Jissostitwixxi r-
regolament 2 
tar-regolamenti 
prinċipali. 

2. Minflok ir-regolament 2 tar-regolamenti prinċipali għandu
jidħol dan li ġej: 

"2. F’dawn ir-regolamenti, sakemm il-kuntest tal-kliem
ma jkunx jeħtieġ xort’oħra –

"ħanut" tfisser kull ħanut, posta, kjosk, maħżen, dar
pubblika, lukanda, ristorant, ħanut ta’ 1-ikel, tverna jew
post ieħor fejn jinbiegħu oġġetti, merkanzija, oġġetti tal-
ħajja jew oġġetti oħra, kemm bl-ingrossa kemm bl-imnut,
jew fejn titmexxa kull arti jew negozju;

"Kummissarju" tfisser il-Kummissarju tal-Pulizija;

"liċenza" għandha t-tifsira mogħtija lilha fl-Att
dwar il-Liċenzi tal-Pulizija.".

Jemenda r-
regolament 4 
tar-regolamenti 
prinċipali. 

3. Ir-regolament 4 tar-regolamenti prinċipali għandu jiġi
emendat kif ġej: 

(a) il-proviso li jinsab mas-subregolament (1) għandu
jtitneħħa;

(b) il-kliem ", li ma tkunx liċenza għall-użu ta’ vettura
bil-mutur," fis-subregolament (2) għandhom jitneħħew;

(ċ) minflok is-subregolament (3) għandu jidħol dan li
ġej:

"(3) Liċenzi maħruġin jew imġeddin għal xi data
jew perijodu wieħed speċifikat jew għal dati jew perijodi
speċifikati għandhom jagħlqu fid-data indikata fuqhom.".

Jemenda r-
regolament  5 
tar-regolamenti 
prinċipali.

4. Ir-regolament 5 tar-regolamenti prinċipali għandu jiġi
emendat kif ġej:

(a) fil-paragrafu (a), fil-proviso li jinsab mas-subregolament
(1), minflok il-kliem li jibda "li ma tkunx la liċenza" sal-kliem
"lanqas liċenza tal-kaċċa" għandhom jidħlu l-kliem "li ma tkunx
liċenza tal-kaċċa", u l-kliem "(barra mid-dritt li jitħallas skond il-
proviso għall-partita 62 ta’ l-Ewwel Skeda)" għandhom jitħassru;

(b) il-paragrafi (b) u (ċ) fil-proviso li jinsab mas-
subregolament (1) għandhom jitħassru; u

(ċ)  is-subregolamenti (3) u (4) għandhom jitħassru.

Iħassar ir-
regolament 10 
tar-regolamenti 
prinċipali.

5. Ir-regolament 10 tar-regolamenti prinċipali għandu
jitħassar.

Jemenda r-
regolament 11 
tar-regolamenti 
prinċipali.

6. Ir-regolament 11 tar-regolamenti prinċipali  għandu jiġi
emendat kif ġej:

(a) is-subregolament (2) għandu jitħassar;

(b) fis-subregolament (3) minflok il-kliem "fis-subregolamenti
(1) u (2)," għandhom jidħlu l-kliem "fis-subregolament (1)".

Jemenda l-
Ewwel Skeda li 
tinsab mar-
regolamenti 
prinċipali. 

7. Il-partiti 61, 62, 63, 64, 65, 66, 67, 68, 69, 70, 70A, 70B,
71, 72, 73, 74, 75, 76, 77, 78, 79, u s-subpartita (ċ) tal-partita 82 fl-
Ewwel Skeda li tinsab mar-regolamenti prinċipali, għandhom
jitħassru.

